Formingsoppgåve til adventsgudstenestene: julegåver / «delegåver»
Kvar elev kan ta med ei tom fyrstikkøskje heimanfrå. På skulen kan de bruke litt tid på å snakke om å dele: Kva kan vi dele med kvarandre? Har vi noko andre ikkje har? Er det noko vi kan greie oss utan? Mange born har det ikkje så godt som oss, er det noko vi kan gjere for å dele med dei? Korleis kan vi gjere andre glade? De kan også lese om St.Nikolaus, som opphaveleg var biskop i Vesleasia. Han vart inspirert av Jesus og lære hans då han byrja å dele ut gåver.
Etterpå kan elevane få kvar sin lapp der dei skriv ned ein ting eller ei handling han eller ho kan dele med andre. Lappen legg dei i fyrstikkøskja, som så skal pakkast inn som ei gåve. Desse ”delepakkane” vil vi skal pryde kyrkjene våre i advents- og juletida. Tenk, så flott det vil bli! Kanskje vil presten spørje om nokre av elevane vil fortelje i gudstenesta kva dei har skrive på lappane sine. Eller det kan berre vere hemmeleg. 

Som vanleg vil vi gjerne at de lagar lekkjer av pynten før de leverer det til kyrkja. 6-7 pakkar under kvarandre , med ca.15 cm mellomrom kan kanskje vere høveleg. De må ikkje bruke symaskintråd til dette! Det vert berre flokar av det før me får hengt dei opp. (Bruk vanleg hyssing, tynt ull- eller bomullsgarn viss de ikkje har nok pakkeband). 
Pakkebandet  i toppen til oppheng bør vere ca 40-50 cm. 

Vi leverer formingsutstyr til skulane i starten av veke 45: 
Innpakningspapir og pakkeband !

Innlevering av ferdige «delepakkar»:
Fyrste barnehage- / skulegudsteneste i Ørsta er 6. desember. For at vi skal rekke å henge opp pynten til den tid, må vi ha den seinast 28. november. Pakkane kan leverast anten i kyrkja eller på kyrkjekontoret. Ring gjerne for å avtale tid og stad for levering. 

